
ᕕᕗᐊᕆ 15, 2017-ᒥ, ᑲᑎᕕᒃ ᓄᓇᓕᓕᒫᑦ 
ᑲᕙᒪᖓᑕ ᐃᑦᓯᕙᐅᑕᖓᑦ ᔨᐊᓂᕙ ᒪᓂᒃ, 
ᑲᑎᒪᑦᓯᓕᓚᐅᔪᕗᖅ ᑯᐯᒃᑯᑦ ᐊᖓᔪᕐᖄᖓᓂᒃ ᐱᓕᑉ 
ᑯᐃᔮᒥᒃ, ᓵᖕᖓᐅᑎᑦᓱᑎᒃ ᑲᑎᒪᓂᖃᕆᐊᖕᖓᓱᑎᒃ 
ᑖᓐᓇ ᔨᐊᓂᕙ ᓂᕈᐊᕐᑕᐅᓕᓚᐅᔪᒻᒪᓂᑦ 
ᑲᑎᕕᒃᑯᑦ ᐃᑦᓯᕙᐅᑕᖓᓄᑦ ᓅᕕᒻᐱᕆ 
2015-ᒥ. ᑕᒪᓐᓇ ᑲᑎᒪᓂᕆᓚᐅᔪᔭᖓ 
ᐱᕙ ᓪ ᓕ ᐊᓂᖃ ᑦ ᓯ ᐊ ᑐ ᒻ ᒪ ᕆ ᐅᓚ ᐅ ᔪ ᖅ 
ᐅᖃᕈᓐᓇᕕᖃᑦᓯᐊᓕᓚᐅᔪᒻᒪᑦ ᐊᒥᓱᒐᓚᓐᓂᒃ 
ᑲᑎᕕᒃᑯᓄᑦ ᐱᓂᐊᕐᑕᐅᔪᓂᒃ ᓄᓇᓕᓕᒫᑎᒍᓪᓗ 
ᓯᕗᓪᓕᐅᔭᐅᒪᓂᖃᕆᐊᓕᓐᓄᑦ. ᑖᒃᑯᐊ 
ᓯᕗᓕᕐᓯᔨᐅᓂᕐᒥᒍᑦ ᓱᕐᖁᐃᑕᐅᑎᑦᓯᓚᐅᔪᔫᒃ 
ᐱᓇᓱᐊᖃᑎᒋᑦᓯᐊᖃᑦᑕᓂᐊᕆᐊᒥᒃ ᑕᒪᓐᓇ 
ᐱᕙᓪᓕᑎᑕᐅᓯᒪᓕᕐᒪᑦ ᑕᒪᒃᑯᓇᓂ ᐊᕐᕌᒍᓯᒪᓕᕐᑐᓂᒃ 
ᑖᒃᑯᓄᖓ ᑲᑎᕕᒃᑯᓄᓪᓗ ᐊᒻᒪᓗ ᑲᕙᒪᒃᑯᑦ 
ᑲᕙᒪᖏᓐᓄᑦ ᑭᖑᓕᕆᑦᑕᖃᑦᑕᓯᒪᔪᓄᑦ.  ᑖᓐᓇ 
ᐊᖓᔪᕐᖄᖅ ᑯᐃᔮᕐ ᑕᑯᑦᓴᐅᑎᑦᓯᓯᐊᓚᐅᔪᖅ 
ᖃᐅᔨᒪᑦᓯᐊᕋᓱᐊᕐᓂᒥᓂᒃ ᑕᕐᕋᒥᐅᑦ ᐱᕙᓪᓕᐊᑎᑦᓯᒐᓱᐊᕐᓂᖏᓐᓄᐊᖓᔪᓂᒃ, ᐱᓗᐊᕐᑐᒥᒃ ᐃᕐᖃᑐᐃᔨᓕᕆᓂᕐᓄᑦ 
ᐃᓄᐃᓪᓗ ᐊᑦᑕᓇᕐᑐᒥᑦᑌᓕᒪᓂᖏᓐᓄᑦ, ᖃᕆᑕᐅᔦᓪᓗ ᐱᑐᑦᓯᒪᕕᖏᓐᓄᑦ, ᐃᑯᒪᖃᕐᑎᓯᒍᑏᓪᓗ 
ᐊᑭᖏᓐᓄᑦ, ᐃᓅᒐᓱᐊᕐᓂᑎᒍᓪᓗ ᐊᑭᑐᔫᓂᖓᓄᑦ ᐊᒻᒪᓗ ᑯᐯᒃᑯᑦ ᑲᕙᒪᖓᑕ ᓄᑖᖑᑦᓱᑎᒃ 
ᐱᓂᐊᕐᓂᕆᓂᐊᕐᑕᖏᑦᑕ ᐸᕐᓇᓯᒪᐅᑎᖏᓐᓂᒃ ᑕᒪᒃᑯᓄᖓ ᐃᓅᓯᓕᕆᓂᕐᑎᒍᓪᓗ ᐃᓗᕐᕈᓯᓕᕆᓂᕐᑎᒍᓪᓗ 
ᐱᕙᓪᓕᐊᑎᑦᓯᒍᑎᑦᓴᐅᓂᐊᕐᑐᓄᑦ ᐊᓪᓚᓂᒃ ᐊᒻᒪᓗ ᐃᓄᓐᓂᒃ.

ᑲᑎᒪᓂᖃᓚᐅᔪᑦ ᑯᐯᒃ ᐊᖓᔪᕐᖄᖓᓗ ᐊᒻᒪᓗ ᑲᑎᕕᐅᑉ ᐃᑦᓯᕙᐅᑕᖓᑦ

ᓴᑐᕐᕖᑦ ᐅᐱᒋᔭᖃᓚᐅᕐᓂᖓᓄᑦ 10-ᓂᒃ ᐊᕐᕌᒍᕐᑐᓕᕐᓂᒥᓄᑦ
ᑲᑎᕕᒃᑯᑦ ᓇᑯᕐᓴᐅᑎᖃᓚᐅᕐᑐᑦ 2017-ᒥ ᐱᒻᒪᕆᐅᓂᖃᕐᑐᒥᒃ ᐃᕐᖃᐅᒪᓇᕐᑐᖃᓚᐅᕐᒪᑦ ᐊᕐᓇᓄᑦ ᓄᓇᕕᒻᒥ.  ᑖᒃᑯᐊ ᓴᑐᕐᕖᑦ ᐃᓄᐃᑦ 
ᐊᕐᓀᑦ ᑲᑐᑦᔨᖃᑎᒌᓐᓂᖓᑦ ᓄᓇᕕᒻᒥ, ᑐᖕᖓᕕᖃᕐᓱᓂ ᐳᕕᕐᓂᑐᒥ ᐅᐱᒋᔭᖃᓕᓚᐅᕐᒪᑦ 10-ᓂᒃ ᐊᕐᕌᒍᕐᓂᒃ ᑭᒡᒐᑐᕋᓱᐊᑦᓯᐊᕈᓐᓇᓚᐅᕐᓂᒥᓄᑦ 
ᖃᓄᐃᓕᖓᐅᑎᒋᔭᐅᓕᕐᑐᓄᑦ ᐊᕐᓇᓄᑦ ᐊᒻᒪᓗ ᐃᓚᒌᓕᕆᓂᕐᒧᑦ.  ᑖᒃᑯᐊ ᓴᑐᕐᕕᑯᑦ, ᐃᓄᑦᑎᑐᑦ ᑐᑭᖃᕐᒪᑦ ᑌᒃᑯᓂᖓ ᓂᕆᐅᓐᓂᖃᕐᑎᓯᒍᓐᓇᑐᓂᒃ, 
ᓲᖑᔪᒥᒃ ᓂᐸᖃᕈᑎᐅᓕᕐᑐᐃᑦ ᓄᓇᕕᐅᑉ ᐊᕐᓇᖏᓐᓄᑦ.  ᓴᑐᕐᕕᑯᑦ ᒫᓐᓇᑯᑦ ᓴᐳᒻᒥᔭᐅᓂᖃᓲᑦ ᓱᓇᓱᐊᕋᓱᐊᕐᐸᑕᖏᓐᓄᑦ ᐊᐅᓚᑦᓯᓂᓕᕆᓂᒃᑯᑦ 
ᐊᖏᖃᑎᒌᖃᑎᖃᓯᒪᓂᕐᒥᒍᑦ ᑲᑎᕕᒃᑯᓂᒃ ᐊᒻᒪᓗ ᑯᐯᒃᑯᑦ ᑲᕙᒪᖓᓂᑦ ᐊᕐᓇᓕᕆᓂᕐᒧᑦ.

ᓴᐅᒥᐊᓄᑦ ᑕᓕᕐᐱᐊᓄᑦ: 
ᐹᐱ ᓯᓅᐹ, ᔨᐊᓂᕗ ᒪᓂᒃ, ᑯᐯᑉ ᐊᖓᔪᕐᖄᖓ 

ᕕᓕᑉ ᑯᐃᔮᑦ, ᓘᓯ ᖁᒫᓗᒃ, ᒣᑯ ᑯᐊᑕ

ᑲᓇᑕᐅᑉ ᐅᓇᑕᕐᑎᓴᖏᑦ ᐅᐱᒍᓲᑎᖃᓚᐅᕐᑐᑦ 
ᕿᑎᖓᓅᕐᑐᓂᒃ ᐊᕿᒡᒋᒧᑦ
ᕕᕗᐊᕆ 23-ᒥ, ᑲᓇᑕᐅᑉ ᐅᓇᑕᕐᑎᓴᖏᑦ 2-ᕆᔭᐅᔪᐃᑦ (2-ᓂᒃ CRPG), 659-ᓂᒃ ᐃᓚᐅᔪᓂᒃ ᓄᓇᕕᒻᒥᐅᓂᒃ 
ᐃᓄᑦᑕᓕᒻᒥᒃ, ᐅᐱᒋᔭᐅᓂᕐᑕᖃᓚᐅᔪᕗᖅ ᑰᔾᔪᐊᒥ ᑲᑎᑦᑕᕕᒃ ᐊᓪᓚᕕᖓᓂᒃ, ᑖᒃᑯᐊ ᑲᑎᕕᐅᑉ ᐃᑦᓯᕙᖓᑕᖓᑦ 
ᔨᐊᓂᕙ ᒪᓂᒃ ᐊᒻᒪᓗ ᐳᕐᑐᓂᕐᓴᐅᖃᑕᐅᔪᖅ ᑐᓄ ᓇᐹᕐᑐᖅ ᐃᓚᐅᖃᑕᐅᓚᐅᔪᒻᒪᑎᒃ ᑲᓇᑕᐅᑉ ᐅᓇᑕᕐᑎᓴᖏᓐᓄᑦ 
ᕿᑎᖓᓅᕈᑎᖏᓐᓄᑦ ᐅᐱᒍᓱᓐᓂᖃᕐᑎᓗᒋᑦ ᐊᕿᒡᒋᒥ.  ᑖᒃᑯᐊ ᐅᓇᑕᕐᑎᓭᑦ ᑐᓂᔨᓂᖃᓚᐅᔪᒻᒥᔪᑦ ᑲᑎᕕᒃᑯᓄᑦ ᑕᒪᒃᑯᓄᖓ 
ᐃᑲᔪᕐᓯᒪᐅᑎᖏᓐᓄᐊᖓᔪᓂᒃ ᓱᓇᓱᐊᕐᓂᕆᓲᖏᓐᓄᓗ ᑕᒫᓂ ᓄᓇᒥ.

ᓄᑖᒥᒃ ᐱᒋᐊᕐᑎᓯᒍᑎᐅᓚᐅᕐᑐᒧᑦ ᓄᓇᕕᒻᒥ ᒥᕐᖑᐃᓯᕐᕕᓕᕆᔨᖏᑦᑎᒍᑦ
ᑖᒃᑯᐊ ᓄᑖᑦ ᓄᓇᕕᒻᒥ ᒥᕐᖑᐃᓯᕐᕕᓕᕆᔨᖏᑦᑕ ᐃᓚᐅᔪᐃᑦ ᐃᑎᑦᔭᕈᓐᓇᕕᖃᕐᓂᖏᓐᓅᓕᖓᔪᑦ ᐱᒋᐊᕐᑎᑕᐅᓚᐅᔪᕗᑦ ᒫᑦᔨ 2017-ᒥ 
ᑲᔪᖏᕐᓭᒐᓱᐊᕈᑕᐅᑦᓱᑎᒃ ᐱᕕᖃᕐᑎᓯᒍᑎᐅᒐᓱᐊᕐᓱᑎᓪᓗ ᒥᕐᖑᐃᓯᕐᕕᓄᑦ ᓄᓇᕕᒻᒥ ᑕᒪᒃᑯᓄᖓ ᐃᓚᐅᔪᓄᑦ ᔦᒥᔅᐯᒥᓗ ᑯᐯᒃ ᑕᕐᕋᖓᓂᓗ 
ᐊᖏᖃᑎᒌᓐᓂᖓᓄᑦ.  ᐊᕐᕌᒍᓚᐅᕐᑐᒥ, 
ᐊᒥᓱᒻᒪᕆᓐᓂᒃ ᑲᑎᒪᐅᑎᓂᖃᕐᑐᓂᒃ 
ᓄᓇᕕᒻᒥᐅᑦ ᐃᓚᐅᔪᖁᑎᖏᓐᓂᒃ 
ᐳᓛᕆᐊᕐᑐᖃᓚᐅᕐᒪᑦ ᓄᓇᕕᐅᑉ 
ᒥᕐᖑᐃᓯᕐᕕᖏᓐᓄᑦ: ᓯᑕᒪᓂᒃ ᐊᒥᓱᐃᖑᔪᓂᒃ 
ᐃᓕᓐᓂᐊᑎᓂᒃ ᖁᐊᕐᑕᒥᑦ, ᓴᓪᓗᓂ, 
ᐳᕕᕐᓂᑐᒥᑦ ᑰᔾᔪᐊᕌᐱᒻᒥᓗ, ᐅᑯᐊᓗ ᓄᕐᕃᑦ 
ᐃᑲᔪᕐᓯᒪᐅᑎᖏᑦ (Young Karibus), 
ᐊᕐᓀᓗ ᐊᒥᓲᓇᕐᑎᓱᑎᒃ ᐅᒥᐅᔭᕐᒥᒃ ᐊᒻᒪᓗ 
ᒪᕐᕈᐃᓂᒃ ᐊᒥᓲᓈᕐᑎᑐᓂᒃ ᐃᓄᒻᒪᕆᓐᓂᓗ 
ᐊᒻᒪᓗ ᐅᐱᕐᖔᒥ ᐊᐅᓪᓛᑎᑕᐅᔪᖃᕐᑎᓗᒍ 
ᐃᓚᐅᖃᑕᐅᔪᓂᒃ ᑲᖏᕐᓱᔪᐊᒥᑦ.

ᐊᓪᓚᕕᒻᒥᒃ ᐅᒃᑯᐃᖔᕐᑎᓯᓂᐅᖃᑦᑕᓚᐅᕐᑐᓄᑦ
ᑕᑯᑦᓴᐅᑎᑦᓯᒍᒪᑦᓱᑎᒃ ᐃᓕᑕᕆᔭᐅᑎᑦᓯᒍᒪᑦᓱᑎᓪᓗ ᑲᑎᕕᐅᑉ ᐱᓇᓱᑦᑎᖏᑦᑕ ᐱᓇᓱᐊᓲᖏᓐᓂᒃ ᑕᒪᒃᑯᓂᖓ ᐅᕕᒃᑲᓂᒃ ᐳᓛᕆᐊᕐᑎᓯᒍᓐᓇᓯᓂᒃᑯᑦ ᑲᑎᕕᒻᒥ 
ᐱᓇᓱᐊᕐᕕᒋᔭᐅᓲᓂᒃ ᐊᒻᒪᓗ ᐃᓕᓐᓂᐊᑎᓗᒋᑦ ᐱᓇᓱᒉᑦ ᐃᓕᓐᓂᐊᑕᐅᒋᐊᖃᓲᖑᓂᖏᓐᓄᑦ ᐃᓚᐅᖃᑕᐅᒍᒪᑐᐊᕋᒥᒃ ᑎᒥᐅᔫᑉ ᐱᓇᓱᐊᕐᕕᓚᑳᖏᓐᓄᑦ ᐊᑦᔨᒋᖏᑐᓄᑦ, 
ᑖᒃᑯᐊ ᑲᑎᕕᐅᑉ ᑐᓴᐅᒪᒍᑎᓕᕆᔨᖏᑦ ᐊᕐᕿᓱᐃᓯᒪᖃᑦᑕᓚᐅᕐᑐᑦ ᐊᓪᓚᕕᓐᓂᒃ ᐅᒃᑯᐃᖓᕐᑎᓯᓂᕐᓂᒃ ᑖᒃᑯᓇᓂ ᐱᖓᓱᓂ ᐊᕐᕌᒍᖃᑦᑕᓚᐅᕐᑐᓂ.  ᖃᒻᒥᐅᓂᐹᒥ ᐊᓪᓚᕕᒻᒥᒃ 
ᐅᒃᑯᐃᖓᕐᑎᑕᐅᔪᖃᓚᐅᕐᑐᖅ ᑰᔾᔪᐊᕌᐱᒻᒥ (ᒫᑦᔨ 14-16-ᖑᑎᓗᒍ).  2018-ᒥ, ᐊᓪᓚᕕᒻᒥᒃ ᐅᒃᑯᐃᖓᕐᑎᓯᓂᖃᖃᑦᑕᓚᖓᔪᖅ ᐳᕕᕐᓂᑐᒥ, ᐊᑯᓕᕕᒻᒥᓗ ᐃᕗᔨᕕᒻᒥᓗ.

ᐃᓄᓕᒫᑦ ᑐᑭᓯᓂᐊᕐᕕᐅᓂᕆᓚᐅᔪᔭᖓᓄᑦ ᑕᒪᑦᓱᒧᖓ ᓯᕗᒧᑦ ᐱᓇᓱᐊᕐᑕᐅᓂᖓᓄᑦ
ᐁᕆᓕ 3 ᐱᓇᓱᐊᕈᓯᕐᑕᖓᓂ, ᑲᑎᕕᒃᑯᑦ ᐃᓚᐅᖃᑕᐅᓚᐅᔪᑦ ᐃᓄᓕᒫᓂᒃ ᑐᑭᓯᓂᐊᕐᑕᐅᔪᖃᕐᑎᓗᒍ ᑲᑎᕕᒃ ᓄᓇᒥᒃ ᓱᒃᑯᑕᐅᑎᑦᓯᑌᓕᔨᖏᑦᑕ 
ᐃᑦᓯᕙᔨᖏᓐᓄᑦ ᓴᓪᓗᓂ ᐊᒻᒪᓗ ᑲᖏᕐᓱᔪᐊᒥ ᑕᒪᑦᓱᒧᖓ  ᐱᓇᓱᐊᕐᑕᐅᓂᖓ 2 ᐊᒻᒪᓗ 3-ᖏᓐᓄᑦ ᓯᕗᒧᑦ ᐱᓇᓱᐊᕐᑕᐅᓂᖓᓄᑦ 2020 
ᐊᕐᕌᒍᖓᑕ ᑭᖑᓂᐊᒍᓛᕐᑐᒥ ᐊᑑᑎᔭᐅᒍᒪᓂᖃᓚᐅᕐᑐᒥᒃ ᐅᔭᕋᓐᓂᐊᑎᓄᑦ Glencore Canada Corporation-ᑯᓄᑦ ᑕᒫᓂ ᕃᒡᓚᓐ ᐅᔭᕋᓐᓂᐊᕕᖓᑕ 
ᓄᓇᖓᓂ.  ᑕᒪᓐᓇ ᐱᓇᓱᐊᕐᑕᐅᒍᒪᔪᖅ ᑐᕌᖓᕕᖃᓗᐊᖑᐊᕈᑎᖃᕐᒪᑦ ᐱᕙᓪᓕᐊᑎᑕᐅᔪᖃᕐᓂᐊᑎᓪᓗᒍ ᓄᑖᓂᒃ ᓄᓇᐅᑉ ᐊᑖᓂ ᐅᔭᕋᓐᓂᐊᓂᕐᓂᒃ 
ᐊᕗᖓᓕᐅᒥᑎᑦᓯᒋᐊᕈᑎᐅᓗᓂᓗ 5¢ ᓴᓐᓯᓴᔭᕐᒥᒃ ᐅᔭᕋᓐᓂᐊᕈᒪᓂᕐᒥᓄᑦ 20-ᐅᓚᖓᔪᓂᒃ ᐊᕐᕌᒍᕐᓂᒃ.

ᖃᒥᑎᕆᕕᖃᐅᑎᒃ, ᓴᓪᓗᓂ

ᐊᕗᖓᓕᐅᒥᑎᑦᓯᓂᕐᒧᑦ ᐊᖏᖃᑎᒌᒍᑎᐅᓯᒪᔪᓂᒃ ᓄᓇᕕᒻᒥ ᐃᓅᒐᓱᐊᕈᑏᑦ 
ᐊᑭᑐᔫᓂᖏᓐᓄᑦ ᖃᓄᕐᑑᕆᐊᕐᓂᒧᑦ ᐊᒻᒪᓗ ᐃᓚᒋᐊᕆᒍᑎᓄᑦ 
ᐃᓪᓗᒥᐅᑕᕐᓄᑦ ᒪᙯᒍᑏᑦ ᐱᐅᒃᑯᑎᖏᓐᓄᓗ ᐃᑲᔪᕐᓯᒪᐅᑎᖏᓐᓄᑦ
ᐊᖏᖃᑎᒌᒍᑏᑦ ᑕᒪᑦᓱᒧᖓ ᑮᓇᐅᔭᖃᕐᑎᓯᓂᕐᒧᑦ ᖃᓄᕐᑑᕆᐊᕈᑎᓄᑦ ᐃᑯᓪᓚᐅᒥᑎᑕᐅᔪᖃᕆᐊᕐᑎᓗᒍ ᐃᓅᒐᓱᐊᕈᑏᑦ ᐊᑭᑐᔫᓂᖏᓐᓂᒃ ᓄᓇᕕᒻᒥ 
ᐊᐅᓚᑕᐅᓂᖃᕐᑐᓂᒃ ᑲᑎᕕᒃ ᓄᓇᓕᓕᒫᑦ ᑲᕙᒪᖓᓄᑦ ᐊᕗᖓᓕᐅᒥᑎᑕᐅᓚᐅᔪᕗᖅ ᑎᑭᕝᕕᖃᕐᓂᐊᓕᕐᑎᓗᒍ ᒫᑦᔨ 2018-ᒧᑦ.  ᑖᒃᑯᐊ ᐊᕐᕌᒍᓕᒫᒥ 
ᐊᕗᖓᓕᐅᒥᑎᑦᓯᒋᐊᕐᓂᐅᔪᖅ ᐱᕕᖃᕐᑎᓯᒍᑕᐅᓂᐊᕐᑐᖅ ᑲᑎᕕᒃᑯᓂᒃ ᒪᑭᕝᕕᑯᓂᓪᓗ ᑯᐯᒃ ᑲᕙᒪᖓᓂᓪᓗ ᐊᖏᖃᑎᒌᒐᓱᐊᖃᑎᒌᒍᓐᓇᓂᐊᕆᐊᒥᒃ 
ᓇᓗᓀᕐᑕᐅᔪᕐᓂᐊᑎᓪᓗᒍ ᐊᑐᕈᓐᓇᓂᖃᑦᓯᐊᑐᓂᒃ ᐊᑯᓂᕐᓂᖃᑦᓯᐊᑐᓂᓪᓗ ᐊᕐᕿᒋᐊᕆᒍᑎᐅᒪᓂᐊᕐᑐᓂᒃ ᑕᒪᑦᓱᒥᖓ ᐃᓅᒐᓱᐊᕈᑏᑦ ᐊᑭᑐᔫᓂᕆᓲᖏᓐᓄᑦ 
ᓄᓇᕕᒻᒥ ᑐᖕᖓᕕᒋᔭᐅᑎᓪᓗᒋᑦ ᐃᓱᒪᒋᔭᐅᓯᒪᓕᕐᑐᑦ ᒪᕐᕉᓂᒃ ᐊᕐᕌᒍᕐᓂᒃ ᖃᐅᔨᓴᕐᑕᐅᔪᖃᓚᐅᔪᑎᓗᒍ ᓚᕚᓪ ᐃᓕᓐᓂᐊᕕᒻᒪᕆᖓᓄᑦ ᓅᕕᒻᐱᕆ 2016--ᒥ.

ᐅᒃᑯᐃᑕᐅᔪᖃᕐᑎᓗᒍ ᑲᑎᑦᑕᕕᒃ ᐊᑦᔨᒋᖏᑐᓂᒃ ᓱᓇᓱᐊᕐᕕᖓᑕ ᐃᓪᓗᖓᓂᒃ
ᐊᐅᒍᔅᑎ 25-ᒥ, ᑰᔾᔪᐊᕌᐱᐅᑉ ᓄᓇᓕᖓᑦ ᐅᒃᑯᐃᓯᓚᐅᔪᕗᖅ ᓄᑖᒥᒃ ᓴᓇᒪᑦᓯᐊᓯᒪᔪᒻᒪᕆᒻᒥᒃ ᑲᑎᑦᑕᕕᒃ ᐊᑦᔨᒋᖏᑐᓂᒃ ᓱᓇᓱᐊᕐᕕᖓᑕ ᐃᓪᓗᖁᑎᖓᓂᒃ, 
ᐱᔭᕇᕐᑕᐅᓚᐅᔪᒥᒃ ᔫᓂ 2017-ᒥ.  ᑐᑭᒧᐊᑦᑎᑕᐅᓂᖃᕐᑎᓗᒍ ᑲᑎᕕᐅᒃᑯᑦ ᒥᓂᓯᐹᓕᑎᒃᑯᑦ ᐱᓇᓱᐊᕆᐊᓕᖏᓐᓄᑦ ᐱᓇᓱᐊᕐᕕᖓᓄᑦ ᐊᒻᒪᓗ ᑕᕐᕋᒥᐅᑦ 
ᓄᓇᓕᖓᓄᑦ, ᑖᓐᓇ ᐊᑭᖃᓚᐅᔪᕗᖅ $5 ᒥᓕᐊᓐᑖᓚᓂᒃ ᑮᓇᐅᔭᖃᕐᑎᑕᐅᑦᓱᓂ ᐃᓗᕐᕈᓯᓕᕆᓂᕐᒧᑦ ᑐᓴᐅᒪᒍᑎᓕᕆᓂᕐᒧᓗ ᑐᕐᖃᑕᕐᕕᖓᓄᑦ - 
ᐊᕐᖁᑎᒋᔭᐅᑎᓪᓗᒋᑦ ᑲᑎᕕᒃ ᐱᕙᓪᓕᐅᑏᑦ ᐃᑲᔪᕐᓯᒪᐅᑎᖏᑦ, ᑕᕐᕋᒥᐅᑦ ᓄᓇᓕᖓᑦ ᑰᔾᔪᐊᕌᐱᒃᑯᑦ, ᑲᓇᑕᐅᑉ ᐱᐅᓯᑐᖃᓕᕆᔨᖏᑦ, ᐊᒻᒪᓗ ᒪᑭᕝᕕᒃ.

ᓄᑖᑦ ᒫᓐᓇᓯᐅᑎᐅᑦᓱᑎᒃ ᐃᓄᐃᑦ ᐊᑦᑕᑐᕈᑎᖏᓐᓄᑦ ᐳᕐᑐᓂᖏᑦ
ᓯᑕᒪᓂᒃ ᐊᕐᕌᒍᕐᓂᒃ ᐊᖏᖃᑎᒌᒐᓱᐊᕈᑎᓚᐅᕐᓱᑎᒃ, ᑲᑎᕕᒃᑯᓗ ᒪᑭᕝᕕᑯᓗ, ᑲᑎᕕᒃ ᐃᓪᓗᓕᕆᔨᕐᔪᐊᖏᓪᓗ ᓯᕗᓪᓕᐹᒥᒃ 
ᐊᖏᖃᑎᒌᒍᑎᖏᓐᓂᒃ ᑯᐯᒃᑯᑦ ᑲᕙᒪᖓᓂᒃ ᑕᒪᑦᓱᒧᖓ ᒫᓐᓇᓯᐅᑎᓄᑦ ᐃᓄᐃᑦ ᐃᓪᓗᓂᒃ ᐊᑦᑕᑐᕈᑎᖏᑦᑕ ᐳᕐᑐᓂᖏᓐᓄᑦ 
ᐊᑦᔨᒋᔭᐅᓂᕐᓴᐅᑎᒋᐊᕐᓗᒋᑦ  ᑕᒪᒃᑯᐊ ᑮᓇᐅᑦᔭᓴᖕᖏᓂᕐᓴᐅᓲᑦ ᐊᑦᑕᑐᕐᑏᑦ ᐊᒻᒪᓗ ᐃᓄᑐᙯᑦ.  ᑖᒃᑯᐊ ᐊᖏᖃᑎᒌᒍᑎᐅᓯᒪᓕᕐᑐᐃᑦ 
ᐃᓱᓕᒍᒫᕐᑐᑦ ᔪᓓ 1, 2020-ᒥ, ᑌᑲᓂ ᐅᓪᓗᖓᓂ ᓄᑖᓂᒃ ᐊᑌᓐᓇᓂᐊᓕᕐᑐᓂᒃ ᐊᑦᑕᑐᕈᑎᓄᑦ ᐳᕐᑐᓂᕆᔭᐅᓂᐊᓕᕐᑐᓂᒃ 
ᐊᑐᓕᕐᑎᑕᐅᔪᖃᓛᓕᕐᓱᓂ ᐊᒻᒪᓗ ᑐᖕᖓᕕᖃᕐᓗᓂ ᐃᓚᖓᑎᒍᑦ ᕿᒥᕐᕈᔭᐅᓂᕐᓴᐅᓯᒪᓕᕐᑐᓂᑦ ᓄᐃᑕᐅᓕᑐᐊᕐᐸᑕ ᑖᒃᑯᓄᖓ 
ᐃᓅᒐᓱᐊᕈᑏᑦ ᐊᑭᑐᔫᓂᖏᓐᓄᑦ ᓄᓇᕕᒻᒥ ᖃᐅᔨᓴᕐᑕᐅᓂᖓᓄᑦ ᑐᓴᕐᑎᓯᒍᑎᖏᑦ.



ᐱᕙᓪᓕᐊᓂᖃᓚᐅᕐᑐᓄᑦ 2017

5

ᑲᑎᕕᒃ ᓄᓇᓕᓕᒫᑦ ᑲᕙᒪᖓ

ᑯᐯᒃᑯᑦ ᐱᒋᐊᕐᑎᓯᓚᐅᔪᑦ ᓯᕗᓪᓕᐹᒥᒃ ᑐᕐᖃᑕᕐᕕᖏᑦᑕ 
ᐸᕐᓇᓯᒪᐅᑎᒋᓂᐊᕐᑕᖏᓐᓂᒃ ᐱᓇᓱᒐᑦᓭᑦ ᓂᐅᕐᕈᑎᒋᔭᐅᒍᓐᓇᓂᖏᓐᓄᑦ 
ᐃᓕᕙᓪᓕᐊᒐᓱᐊᕐᑎᓗᒋᑦ ᐊᓪᓓᓗ ᐃᓄᐃᓪᓗ
ᔫᓂ 13-ᒥ ᑐᕐᖃᑕᕐᕕᖓᑦ ᐱᓇᓱᒐᑦᓴᓕᕆᓂᕐᒧᑦ ᐊᒻᒪᓗ ᐃᓅᓯᒃᑯᑦ ᐃᒻᒥᓂᕿᒍᓐᓇᓂᕐᒧᑦ, Francois Blais, ᑐᕐᖃᑕᕐᕕᖓᑦ ᑲᒪᒋᔭᖃᕐᓱᓂ 
ᓄᓇᓕᑐᖃᕐᓕᕆᓂᕐᒥᒃ, Geoffrey Kelley, ᐊᒻᒪᓗ ᑲᑎᕕᐅᑉ ᐃᑦᓯᕙᐅᑕᖓᑦ ᔨᐊᓂᕙ ᒪᓂᒃ ᐱᒋᐊᕐᑎᓯᓚᐅᔪᕗᑦ ᓯᕗᓪᓕᐹᖓᓂᒃ ᑐᕐᖃᑕᕐᕖᑦ 
ᐸᕐᓇᓯᒪᐅᑎᑦᓴᕆᓂᐊᕐᑕᖏᓐᓂᒃ ᐱᓇᓱᒐᑦᓭᑦ ᓂᐅᕐᕈᑎᑦᓴᐅᒍᓐᓇᓂᖏᓐᓄᑦ ᑕᒪᒃᑯᓄᖓ ᐊᓪᓚᓄᓪᓗ ᐃᓄᓐᓄᓗ.  ᑖᒃᑯᐊ ᐸᕐᓇᓯᒪᐅᑎᐅᓂᐊᕐᑐᑦ 
ᑕᒪᒃᑯᓄᖓ ᐊᓪᓓᓗ ᐃᓄᐃᓪᓗ ᐃᓄᖏᓐᓄᑦ ᐊᑐᕐᓂᖃᑦᓯᐊᑐᓂᒃ ᑲᑐᑦᔮᖑᑦᓯᐊᑐᓂᓪᓗ ᐃᓚᐅᖃᑕᐅᒋᐊᕈᓐᓇᐅᑎᒋᓂᐊᕐᑕᖏᓐᓄᑦ ᐊᒻᒪᓗ 
ᐱᓂᐊᕐᓂᕆᔭᐅᒋᐊᓖᑦ ᐱᓕᐅᒥᔭᐅᒍᑎᑦᓴᕆᓂᐊᕐᑕᖏᓐᓄᑦ ᑭᖕᖒᒪᒋᔭᖏᓐᓂᒃ ᐱᒍᑦᔨᒍᑎᐅᓂᐊᕐᑐᓄᑦ.

ᑯᐯᒃᑯᑦ ᑲᕙᒪᖓᑦ ᑐᓴᕐᑎᓯᓚᐅᔪᕗᑦ ᐱᓂᐊᕐᓂᕆᔭᐅᓂᐊᕐᑐᓄᑦ 
ᐸᕐᓇᓯᒪᐅᑎᒋᔭᐅᓂᐊᕐᑐᓂᒃ ᑕᒪᒃᑯᓄᖓ ᐊᓪᓚᓄᓪᓗ ᐃᓄᓐᓄᓗ 
ᔫᓂ 28-ᒥ, ᑯᐯᒃᑯᑦ ᐊᖓᔪᕐᖄᖓᑦ ᐱᓕᑉ ᑯᐃᔮᕐ ᓄᐃᑦᓯᓚᐅᔪᕗᖅ ᑲᕙᒪᒃᑯᑦ ᐱᓂᐊᕐᓂᕆᔭᐅᓂᐊᕐᑐᓄᑦ ᐸᕐᓇᓯᒪᐅᑎᓕᐊᖏᓐᓂᒃ ᐃᓕᖓᔪᓂᒃ 
ᐃᓅᓯᕐᒥᓗ ᐃᓗᕐᕈᓯᕐᒥᓗ ᐱᕙᓪᓕᐊᑎᑦᓯᒍᑕᐅᓂᐊᕐᑐᓄᑦ ᐊᓪᓚᓄᓪᓗ ᐃᓄᓐᓄᓗ 2017-ᒥᑦ 2022-ᒧᑦ.  ᐸᑦᔭᖃᓚᖓᔪᓂᒃ $147.3 ᒥᓕᐊᓐᑖᓚᓂᒃ, 
ᑖᒃᑯᐊ ᐱᓂᐊᕐᓂᕆᔭᐅᓂᐊᕐᑐᓄᑦ 
ᐸᕐᓇᓯᒪᐅᑎᖏᑦ ᐊᑑᑎᔭᐅᑎᑦᓯᒍᒪᓂᖃᕐᒪᑕ 
ᐅᓄᕐᓂᓴᕐᓂᒃ 100 ᐅᖓᑖᓄᑦ 
ᖃᓄᕐᑑᕈᑎᑦᓴᓂᒃ ᐊᑖᓂᓐᓂᖃᕐᓂᐊᑎᓪᓗᒋᑦ 
ᓯᑕᒪᓗᐊᖕᖑᐊᓂᒃ ᓯᕗᓪᓕᐅᔭᐅᒪᓂᐊᕐᑐᓂᒃ 
ᒪᑯᓂᖓ: ᐱᒍᑦᔨᓕᐅᒥᓂᕐᓴᐅᓂᐊᕐᑎᓗᒋᑦ, 
ᓄᓇᖃᕐᖄᓯᒪᔪᐃᑦ ᐃᓗᕐᕈᓯᖏᑦ 
ᐱ ᓕ ᐅ ᒥ ᓂ ᕐ ᓴ ᐅ ᑎ ᒋ ᐊ ᕐ ᓗ ᒋ ᑦ 
ᐅᖃᐅᓯᖏᓪᓗ, ᐃᓄᑑᓇᕐᑎᑐᐃᓪᓗ 
ᓄᓇᓕᓪᓗ ᓄᒃᑭᓯᒪᐅᑎᑦᓴᑖᕐᑎᓗᒋᑦ, 
ᐊᒻᒪᓗ ᐱᔪᓐᓇᓯᔭᐅᔪᖃᕐᓗᓂ 
ᐱᓇᓱᐊᖃᑎᒌᓐᓂᒥᓪᓗ ᖃᐅᔨᓴᕐᓂᒥᓪᓗ.  
ᑕᒪᑦᓱᒧᖓᐅᓚᐅᕐᑐᖅ, ᑖᒃᑯᐊ ᑲᑎᕕᐅᑉ 
ᐃᑦᓯᕙᐅᑕᖓᑦ ᔨᐊᓂᕙ ᒪᓂᕐᓗ ᐊᒻᒪᓗ 
ᐳᕐᑐᓂᕐᓴᓄᑦ ᑲᑎᒪᔨᐅᖃᑕᐅᔪᕐᒧᓗ ᒪᓐᓯ 
ᓄᕙᓪᓕᖕᖓᖅ ᑯᐯᒃ ᓯᑎᓕᐊᕐᓯᒪᓚᐅᔪᔫᒃ.

$3 ᒥᓕᐊᓐᑖᓓᑦ ᐅᖓᑖᓄᕐᑐᓂᒃ ᑕᓪᓕᒪᓄᑦ ᐊᕐᕌᒍᕐᓄᑦ 
ᓴᐳᒻᒥᒍᑎᐅᓂᐊᕐᑐᓂᒃ ᐱᕙᓪᓕᐊᑎᑦᓯᒐᓱᐊᕐᓂᒥᒃ ᓄᓇᕕᒻᒥ
ᐊᑖᒍᕐᑐᓂᒃ ᐅᑯᐊ ᓄᑖᑦ ᓴᐳᒻᒥᒍᑎᓄᑦ ᑮᓇᐅᔭᖃᕐᑎᓯᒍᑏᑦ ᓄᓇᓕᓕᒫᑎᒍᑦ ᐱᕙᓪᓕᐊᑎᑦᓯᒐᓱᐊᕐᓂᒥᒃ, $300,000-ᑲᓴᓐᓂᒃ 
ᐊᑐᐃᓐᓇᐅᑎᑕᐅᔪᖃᕐᓂᐊᑐᖅ 2017-2018-ᒥ ᓴᐳᒻᒥᒍᑎᐅᓂᐊᕐᑐᓂᒃ ᐱᕙᓪᓕᐊᑎᑦᓯᒐᓱᐊᕐᑐᐃᑦ ᐱᓇᓱᐊᕐᑕᐅᓂᖏᓐᓂᒃ ᓄᓇᕕᒻᒥ.  
ᑖᒃᑯᐊ ᑮᓇᐅᔦᑦ ᐅᓄᕐᓯᕙᓪᓕᐊᑎᑕᐅᓂᐊᕐᑐᑦ $1 ᒥᓕᐊᓐᑖᓚᒧᕈᓐᓇᓯᓂᐊᕐᑎᓗᒋᑦ ᐊᕐᕌᒍᑕᒫᑦ 2021-2022 ᑎᑭᓪᓗᒍ.  ᑲᑎᑦᓱᑎᒃ, 
$3 ᒥᓕᐊᓐᑖᓚᑲᓴᓐᓂᒃ ᑕᓪᓕᒪᓂᒃ ᐊᕐᕌᒍᕐᓂ ᑮᓇᐅᔦᕈᑕᐅᓂᐊᕐᑐᑦ ᓄᓇᓕᓕᒫᑎᒍᑦ ᐱᕙᓪᓕᐊᑎᑦᓯᒐᓱᐊᕈᑎᐅᓂᐊᕐᑐᓂᒃ ᑖᒃᑯᓄᖓ 
ᑯᐯᒃ ᑲᕙᒪᖓᓄᑦ FARR-ᑯᓄᑦ.  ᑖᒃᑯᐊ FARR-ᑯᑦ ᑲᔪᓯᑎᑦᓯᒐᓱᐊᕐᑎᐅᓚᖓᒻᒪᑕ ᐱᓇᓱᐊᕐᑕᐅᒐᓱᐊᕐᑐᓂᒃ, ᑮᓇᐅᔭᓕᐅᕈᑕᐅᓂᐊᕐᑐᓂᒃ 
ᑕᒪᒃᑯᓄᖓ ᐊᒥᓱᕋᔮᓄᑦ ᑕᕐᕋᒥᐅᑦ ᓄᓇᓕᖏᓐᓄᑦ.  ᑕᒪᒃᑯᐊ ᐱᓇᓱᐊᕐᑕᐅᒍᒪᓂᐊᕐᑐᐃᑦ ᒪᓂᔭᐅᖃᑦᑕᓂᐊᕐᑐᑦ ᑕᕐᕋᒥᐅᑦ ᓄᓇᓕᖏᓐᓄᑦ, 
ᑲᑎᕕᒃᑯᓄᓪᓗ ᐊᓯᖏᓐᓄᓘᓐᓃᑦ ᓄᓇᓕᓕᒫᑦ ᑎᒥᖁᑎᖏᓐᓄᑦ ᐊᒻᒪᓗ ᑲᑎᕕᒃᑯᓄᑦ ᓯᕗᓪᓕᐅᔭᐅᒋᐊᖃᕐᓂᖏᑦ ᓇᓗᓀᕐᑕᐅᓚᐅᑲᑦᑎᓗᒋᑦ, 
ᐱᒍᑦᔨᒍᑎᐅᒍᓐᓇᓚᖓᔪᑦ ᐊᑦᔨᒋᔭᐅᓂᖃᖕᖏᑐᒥᒃ ᖃᓄᐃᓕᖓᒍᑎᐅᓕᐊᕐᑐᓄᑦ ᓄᓇᕕᒻᒥ.

ᑯᐯᒃ ᐊᖓᔪᖅᖄᖓ ᐱᓕᐳᓯ ᑯᐃᓚᐅᑦ ᐃᓚᖃᕐᓱᓂ ᒥᓂᔅᑕᓂᒃ ᔨᐊᕗᕆ ᑭᐊᓕ, ᓯᐹᔅᑕᓐ 
ᐴ ᐊᒻᒪᓗ ᓯᑎᐊᕙᓂ ᕚᓖ, ᒥᓂᔅᑕᐅᒥᔫᓪᓗ ᔮᓐ ᐴᓯᐁ ᐊᒻᒪᓗ ᕗᕌᓂᒃ ᑐᕌᒻᐱᓓ, ᑲᑎᕕᒃ 
ᓄᓇᓕᓕᒫᑦ ᐃᑦᓯᕙᐅᑕᖓ ᔨᐊᓂᕗ ᒪᓂᒃ, ᐊᓪᓓᓗ ᐊᖓᔪᖅᖄᖓ ᓄᓇᖃᖅᖄᓯᒪᔪᓂᒃ ᑯᐯᒃᒥᑦ 

ᐊᒻᒪᓗ ᓛᐸᑐᐊᒥᒃ ᔨᔅᓓᓐ ᐱᑲᐅᑦ, ᐊᒻᒪᓗ ᑭᒡᒐᑐᕐᑏᑦ ᑯᐯᒻᒥ ᓄᓇᖃᖅᖄᓯᒪᔪᓂᒃ. 

ᑲᑎᕕᒃᑯᓗ ᑲᑎᕕᐅᑉ ᐳᓖᓯᖏᓪᓗ ᐃᓚᐅᖃᑕᐅᓚᐅᔪᓂᖏᓐᓄᑦ 
ᑐᑭᓯᓂᐊᕐᑕᐅᔪᖃᕐᑎᓗᒍ ᒪᓕᒐᑦᓴᓕᐅᕐᑕᐅᓂᖓᓄᓪᓗ ᐊᖓᔮᓐᓇᑑᑉ ᓱᐳᕐᑐᒐᐅᑉ
ᓯᑉᑎᒻᐱᕆ 29-ᒥ, ᑯᐯᒃ ᓯᑎᒦᑦᓱᑎᒃ, ᑲᑎᕕᒃᑯᓗ ᑲᑎᕕᐅᑉ ᐳᓖᓯᖏᓪᓗ ᐃᓚᐅᖃᑕᐅᓚᔪᕗᑦ ᑐᑭᓯᓂᐊᕐᑕᐅᔪᖃᕐᑎᓗᒍ ᐋᖓᔮᓐᓇᑑᑉ ᓱᐳᕐᑐᒐᐅᑉ 
ᒪᓕᒐᓕᐅᕐᑕᐅᖑᓱᓐᓂᖓᓄᑦ ᑕᒪᒃᑯᓂᖓ ᐊᓪᓚᓂᓪᓗ ᐃᓄᓐᓂᓗ ᑲᔪᓯᑎᑕᐅᓚᐅᔪᒥᒃ ᑯᐯᒃᑯᑦ ᑲᕙᒪᖓᓄᑦ.  ᐱᖓᓱᐃᓕᖓᓗᐊᖑᐊᑐᓂᒃ 
ᐅᖄᔭᐅᔪᖃᓚᐅᔪᕗᖅ ᑌᑲᓂ ᑐᑭᓯᓂᐊᕐᕕᐅᓚᐅᔪᕐᒥ ᒪᑯᓂᖓ:

•	 ᐱᒪᑎᑦᓯᑌᓕᒪᓂᕐᒥᒃ, ᖃᐅᔨᔭᐅᑎᑦᓯᓂᕐᒥᒃ ᖃᓄᐃᖏᓯᐊᕐᓂᒥᒃ ᓱᕐᕃᒍᓐᓇᓂᖓᓂᒃ;

•	 ᓂᐅᕐᕈᑕᐅᓂᖓᓂᒃ, ᓂᐅᕐᕈᓯᕐᑕᐅᒍᓯᑦᓴᖓᓂᒃ, ᐊᑐᕐᑕᐅᒍᓐᓇᕕᖓᓄᓪᓗ;

•	 ᐊᓐᓂᑌᓕᒪᒍᑎᐅᓂᖓᓂᒃ.

ᑏᓯᒻᐱᕆ 6-ᒥ, ᑲᑎᕕᒃᑯᑦ ᐅᖄᕕᖃᕐᑎᑕᐅᓚᐅᔪᕗᑦ ᐊᑦᔨᒋᔭᐅᖏᑐᓂᒃ ᐅᖃᕐᕕᒪᕆᐅᑉ ᐃᑦᓯᕙᔨᖏᓐᓄᑦ ᑯᐯᒃᑯᑦ ᐅᖃᕐᕕᒪᕆᖓᓂ.  ᑕᒪᓐᓇ 
ᐱᑦᔪᑎᖃᕐᑎᑕᐅᓗᐊᖑᐊᓱᓂ ᖃᐅᔨᒪᔭᐅᖁᔨᒻᒥᓱᑎᒃ ᓄᓇᕕᒻᒥᐅᑦ ᐃᓱᒫᒍᑎᖏᓐᓂᒃ ᑕᒪᑦᓱᒧᖓ ᒪᓕᒐᓕᐅᕐᑕᐅᖑᓱᓐᓂᖓᓄᑦ ᐋᖓᔮᓐᓇᑑᑉ 
ᓱᐳᕐᑐᒐᐅᑉ ᑯᐯᒃ ᓄᓇᖓᓂ.

ᓄᑖᖅ ᓄᓇᕕᒻᒥ ᐱᔪᓐᓇᓯᓕᐅᒥᑎᑦᓯᒐᓱᐊᕐᓂᒧᑦ ᐃᑲᔪᕐᓯᒪᐅᑏᑦ - ᐱᔪᓐᓇᖁᖓ
ᐊᐅᒍᔅᑎ 16-ᒥ, ᑲᑎᕕᒃᑯᓗ ᑯᐯᒃᑯᑦ ᐅᕕᒃᑲᓕᕆᔨᖏᓪᓗ PS Jeunesse ᐱᒋᐊᕐᑎᓯᓚᐅᔪᕗᑦ ᐱᔪᓐᓇᖁᖔᒥᒃ, ᐊᕐᕿᓱᕐᑕᐅᒪᓂᖃᕐᓱᓂ 
ᐱᔪᓐᓇᓯᓕᐅᒥᑎᑦᓯᒐᓱᐊᕐᓂᒧᑦ ᐃᑲᔪᕐᓯᒪᐅᑎᐅᒻᒪᑦ ᓄᒃᑭᑎᑦᓯᒍᑎᐅᓂᐊᕐᑎᓗᒍ ᐅᕕᒃᑲᓂᒃ ᐃᓄᓐᓂᒃ ᐅᑭᐅᓕᓐᓂᒃ 18-ᒥ 35-ᒧᑦ ᐊᒻᒪᓗ 
ᐱᔭᕇᕐᓯᒪᔪᓂᒃ, ᐱᕙᓪᓕᐊᑎᑦᓯᒍᑎᐅᓂᐊᕐᑎᓗᒍ ᑖᒃᑯᐊ ᐱᔪᓐᓇᓚᕆᑦᑕᖏᓐᓂᒃ ᐱᓇᓱᐊᕐᕕᒥᓃᖏᓐᓇᓗᑎᒃ.

ᑖᒃᑯᐊ ᐃᑲᔪᕐᓯᒪᐅᑏᑦ ᐃᓚᖃᕐᓂᐊᑐᑦ ᐊᐱᕆᓂᕐᓂᒃ ᐊᒻᒪᓗ ᐃᓕᓐᓂᐊᑎᑦᓯᓂᕐᓂᒃ, ᐊᒻᒪᓗ 2-ᓂᒃ ᑮᓇᐅᑦᔭᓴᕐᓗᑎᒃ 
ᐱᔪᓐᓇᓯᓕᐅᒥᑎᑦᓯᒐᓱᐊᕐᑐᖃᕐᓂᐊᑎᓪᓗᒍ 12-ᓂᒃ ᐱᓇᓱᐊᕈᓯᕐᓂᒃ ᐊᑐᓂᑦ ᓄᓇᕕᐅᑉ ᑎᒥᖁᑎᖏᑦᑎᒍᑦ ᑖᒃᑯᓄᖓ ᓴᐳᒻᒥᔭᐅᓂᖃᕐᑎᓗᒋᑦ 
ᑐᑭᒧᐊᑦᑎᑕᐅᖃᑦᑕᓂᒃᑯᑦ.

ᑯᐯᒃᑯᑦ 
ᐊᖓᔪᕐᖄᖓᑦ 
ᑲᑎᓯᓚᐅᔪᕗᖅ 
ᑲᑎᕕᐅᑉ 
ᑭᒡᒐᑐᕐᑎᖏᓐᓂᒃ
ᐅᑦᑑᐱᕆ 26-ᒥ, ᑯᐯᒃᑯᑦ ᐊᖓᔪᕐᖄᖓᑦ 
ᐱᓕᑉ ᑯᐃᔮᕐ ᑰᔾᔪᐊᓕᐊᓚᐅᔪᕗᖅ ᑯᐯᒃ 
ᑕᕐᕋᖓᓂᒥᐅᓂᒃ ᐳᓛᕆᐊᕐᓯᒪᑦᓱᓂ.  ᑖᓐᓇ 
ᒪᓕᑦᑕᐅᓚᐅᔪᕗᖅ ᑐᕐᖃᑕᕐᕕᓄᑦ Geof-
frey Kelley ᐊᒻᒪᓗ Luc Blanchette, 
ᐊᒻᒪᓗ ᐅᖓᕙᒥᒃ ᑭᒡᒐᑐᕐᑎᖓᓄᑦ Jean 
Boucher-ᒧᑦ.  ᑲᑎᒪᑦᓯᓱᑎᒃ ᑯᐯᒃ 
ᐊᖓᔪᕐᖄᖓᓂᒃ, ᑲᑎᕕᐅᑉ ᐃᑦᓯᕙᐅᑕᖓᑦ 
ᔨᐊᓂᕙ ᒪᓂᒃ, ᑐᑭᒧᐊᑦᑎᓯᔨᒻᒪᕆᖓᓗ 
ᒣᑯ ᑯᐊᑕ, ᐳᕐᑐᓂᕐᓴᐅᖃᑕᐅᔪᕐᓗ 
ᑐᓄ ᓇᐹᕐᑐᖅ ᐊᒻᒪᓗ ᐃᓄᒻᒪᕇᑦ 
ᑲᑎᒪᔨᐊᐱᖏᑦᑕ ᐊᖓᔪᕐᖄᖓᑦ ᐹᐱ ᓯᓅᐸᓪ ᐅᖄᒍᑎᖃᓚᐅᔪᕗᑦ ᐊᒥᓱᒐᓚᓐᓂᒃ ᐱᒻᒪᕆᐅᓂᖃᕐᑐᓂᒃ ᐱᓇᓱᐊᕐᑕᐅᒐᓱᐊᕐᑐᓂᒃ, ᐃᓚᖃᕐᑐᓂᒃ 
ᐃᕐᖃᑐᐃᔨᓕᕆᓂᕐᒥᒃ ᐊᒻᒪᓗ ᐃᓄᐃᑦ ᐊᑦᑕᓇᕐᑐᒥᑦᑌᓕᒪᓂᖏᓐᓂᒃ, ᖃᕆᑕᐅᔦᑦ ᐱᑐᑦᓯᒪᕕᖏᓐᓂᒃ, ᐃᑯᒣᑦ ᐊᑭᖏᓐᓂᒃ, ᐃᓅᒐᓱᐊᕈᑏᑦ 
ᐊᑭᑐᔫᓂᖏᓐᓂᒃ, ᐊᒻᒪᓗ ᑯᐯᒃᑯᑦ ᑲᕙᒪᖓᑕ ᓄᑖᑦ ᐱᓂᐊᕐᓂᕆᔭᐅᓂᐊᕐᑐᓄᑦ ᐸᕐᓇᓯᒪᐅᑎᖏᓐᓂᒃ ᑕᒪᑦᓱᒧᖓ ᐃᓅᓯᕐᒥᓗ ᐃᓗᕐᕈᓯᕐᒥᓗ 
ᐱᕙᓪᓕᐊᑎᑦᓯᒐᓱᐊᕐᓂᖏᓐᓄᑦ ᐊᓪᓓᓗ ᐃᓄᐃᓪᓗ.

ᐹᒥᓚ ᔅᑏᕙᓐᓴᓐ ᐱᔭᕇᓚᐅᕆᕗᖅ 
ᑯᐯᒃᒥ ᐳᓖᓯᒃᑯᑦ ᐃᓕᓐᓂᐊᑎᑦᓯᕕᖓᓂ 
ᐊᒻᒪᓗ ᐱᓇᓱᖃᑕᐅᓂᐊᓕᕐᓱᓂ ᑲᑎᕕᐅᑉ 
ᐳᓖᓯᖏᓐᓄᑦ
ᑲᑎᕕᐅᑉ ᐊᓪᓚᕕᖓᓂ ᑰᔾᔪᐊᒥ ᐅᑦᑑᐱᕆ 16-ᒥ, ᐹᒥᓚ 
ᔅᑏᕙᓐᓴᓐ ᐃᑎᕐᑎᑕᐅᓪᓚᕆᓐᓂᖃᓚᐅᔪᕗᖅ ᑲᑎᕕᐅᑉ ᐳᓖᓯᖏᓐᓄᑦ 
ᐱᔭᕇᑐᐊᕋᒥ 15-ᓂᒃ ᐱᓇᓱᐊᕈᓯᕐᓂᒃ ᐃᓕᓐᓂᐊᑎᑕᐅᓂᕐᒥᓂᒃ 
ᐱᔭᕇᕈᑎᑖᕈᑎᒋᓚᐅᕐᑕᒥᓂᒃ ᑖᒃᑯᓇᖕᖓᑦ Ecole nationale de 
police du Quebec-ᑯᓂᑦ.

ᑲᑎᕕᒃ ᐊᑌᓐᓇᑐᓂᒃ ᐱᓇᓱᒐᑦᓴᓕᕆᕕᖓᑕ ᐱᓇᓱᐊᕐᕕᖓᑦ 
ᐅᐱᒋᔭᖃᓚᐅᕐᓂᖓᓄᑦ 25-ᓂᒃ ᐊᕐᕌᒍᕐᑐᓕᕐᓂᒥᓄᑦ 
ᑲᑎᒪᓂᖃᕐᑎᓯᑦᓱᑎᒃ ᐃᖏᕐᕋᕕᐅᓂᐊᕐᑐᐃᑦ 
ᓄᓇᖕᖑᐊᓕᐅᕐᑕᐅᓂᖓᓄᑦ

ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ 
ᐊᑌᓐᓇᑐᓂᒃ ᐱᓇᓱᒐᑦᓴᓕᕆᕕᖓᑦ 
ᑲ ᑎ ᒪ ᓂ ᖃ ᕐ ᑎ ᓯ ᓚ ᐅ ᔪ ᕗ ᖅ 
ᐃ ᖏ ᕐ ᕋ ᕕ ᐅ ᓂ ᐊ ᕐ ᑐ ᐃ ᑦ 
ᓄᓇᖕᖑᐊᓕᐅᕐᑕᐅᓂᖓᓄᑦ ᑰᔾᔪᐊᒥ 
ᐅᐱᒋᔭᖃᓚᐅᔪᒻᒪᑕ 25-ᓂᒃ 
ᐊᕐᕌᒍᕐᑐᓂᓕᕐᓂᖓᓄᑦ (ᓅᕕᒻᐱᕆ 20, 
1992-ᒥᓂᑦ.  ᑕᒪᓐᓇ ᐱᓪᓗᒍ, 100 
ᐅᖓᑖᓄᕐᑐᓂᒃ ᐃᓚᐅᖃᑕᐅᔪᖃᓚᐅᔪᕗᖅ 
ᐱᓯᒪᔪᓂᒃ ᑲᑎᕕᒃᑯᓂᑦ, ᐊᑦᔨᒋᖏᑐᓂᒃ 
ᑎᒥᐅᔪᕐᓂᒃ, ᐊᒻᒪᓗ ᑲᕙᒪᑐᖃᒃᑯᓗ ᑯᐯᒃᑯᓗ 
ᑲᕙᒪᖏᓐᓂᑦ ᐅᖄᔪᖃᕐᓱᓂᓗ ᒪᑯᓂᖓ 
ᐱᖁᑎᒻᒪᕆᐅᓂᖏᓐᓂᒃ, ᓴᓇᔭᐅᓂᖏᓐᓂᒃ, 
ᐃᓄᐃᓪᓗ ᒪᑭᑕᒐᓱᐊᕐᓂᖏᓐᓂᒃ ᐊᒻᒪᓗ 
ᐱᓇᓱᑦᑎᓕᕆᓂᕐᒥᒃ.

ᐃᓕᑕᕆᔭᐅᓂᕐᑎᒍᑦ ᐅᒃᑯᐃᓯᓂᕐᒧᑦ ᑐᕐᓱᔫᑉ ᒥᕐᖑᐃᓯᕐᕕᖓᓂᒃ
ᒥᕐᖑᐃᓯᕐᕕᒃ ᑐᕐᓱᔫᖅ ᐅᒃᑯᐃᑕᐅᓂᖃᓚᐅᔪᕗᖅ ᒥᕐᖑᐃᓯᕐᕕᐅᑉ ᑐᑭᓯᓂᐊᕐᕕᖓᓂ ᐅᒥᐅᔭᕐᒥ.  ᑖᓐᓇ ᑐᕐᓱᔫᖅ ᓄᓇᕕᒻᒥ ᓯᑕᒪᒋᔭᐅᓕᕐᓱᓂ 
ᒥᕐᖑᐃᓯᕐᕕᒋᔭᐅᓕᕐᑐᖅ ᓄᓇᕕᒻᒥ ᐊᒻᒪᓗ ᑯᐯᓕᒫᒥ ᐊᖏᓂᕐᐸᐅᓱᓂ.  ᑖᓐᓇ ᔨᐊᓂᕗ ᒪᓂᒃ ᑖᕙᓃᖃᑕᐅᓚᐅᔪᖅ ᐅᒃᑯᐃᓯᓂᖃᕐᑎᓗᒍ.

ᐃᓄᓐᓂᒃ ᐃᓪᓗᖃᕐᑎᓯᒍᑏᑦ ᐊᒡᒍᑐᕐᑕᐅᓚᐅᔪᔪᑦ 2017-ᒥ
 ᓯᑉᑎᒻᐱᕆᒥ ᑲᑎᒪᓂᖃᕐᓱᑎᒃ, ᑲᑎᕕᐅᑉ ᑲᑎᒪᔨᖏᑦ ᐊᖏᕈᑎᖃᓚᐅᔪᕗᑦ ᐊᒡᒍᑐᕐᑕᐅᔪᖃᕐᑎᓗᒍ 44-ᒋᐊᓪᓚᓂᒃ 
ᐃᓪᓗᓂᒃ ᓴᓇᔭᐅᓂᐊᕐᑐᓂᒃ 2018-ᒥ ᐃᓚᒋᔭᐅᑎᓪᓗᒋᑦ 66-ᓄᑦ ᐊᒡᒍᑐᕐᑕᐅᓚᐅᔪᓄᑦ ᒣᖑᑎᓪᓗᒍ ᑲᑎᓐᓂᖃᕐᓂᐊᓕᕋᒥᒃ 
110-ᓂᒃ.

ᒪᓕᑦᓱᒋᑦ 2017-ᒥ ᓄᓇᕕᒻᒥ ᐃᓪᓗᐃᓂᐊᕐᓃᑦ ᖃᐅᔨᓴᕐᑕᐅᓚᐅᔪᓂᖏᑦ ᑲᑎᕕᐅᑉ ᐃᓪᓗᓕᕆᔨᕐᔪᐊᖏᓐᓄᑦ, ᑖᒃᑯᐊ 
ᓄᑖᑦ ᐊᒡᒐᑐᕐᑕᐅᓚᐅᕐᑐᐃᑦ ᑭᖑᓂᐊᒍᑦ ᓄᐃᑕᐅᔪᖃᕐᓂᐊᑎᓪᓗᒍ ᐱᖓᓱᓂᒃ ᖃᕆᐊᓕᓐᓂᒃ ᐃᓪᓗᓂᒃ, ᓄᓇᕕᒻᒥᐅᑦ ᓱᓕ 
599-ᓂᒃ ᐃᓪᓗᐃᓂᐊᖏᓐᓇᑐᑦ.



ᑲᑎᕕᒃ ᓄᓇᓕᓕᒫᑦ ᑲᕙᒪᖓ
ᐊᓪᓚᑖᕐᕕᖓ 9, ᑰᑦᔪᐊᖅ, ᑯᐯᒃ, J0M 1C0

819-964-2961 ᐱᑐᑦᓯᒪᐅᑎᖓ 2219 
info@krg.ca - www.krg.ca


